COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  06.11.18
11.1  YMDDIHEURIADAU

Cyng.  John Ellis Williams, Steffan Chambers.
11.2  PRESENNOL
Cyng. Emrys Jones  (Cadeirydd), Sian Edwards (Is-Gadeirydd), Edward Williams, Steffan Jones, John Ceri Evans, Edward Griffiths, Sion Ifor Williams, Mike Tregenza,  Jonathan Greenfield, Eryl Jones-Williams.
Croesawodd y Cadeirydd Mr. Bryn Roberts o Wasanaeth Ieuenctid Gwynedd i’r cyfarfod i drafod ail sefydlu y Clwb Ieuenctid yn y pentref a’r Cyngor Cymuned yn ei redeg fel Clwb Ieuenctid Gwirfoddol. Bu trafodaeth o sut i fynd ymlaen i sefydlu clwb o’r fath a datganodd Mr. Roberts bydd yn rhaid creu Grwp LLywio yn un o’r camau cyntaf i’w wneud a peth pwysig arall yw bydd rhaid i bawb sydd yn gwirfoddoli i redeg y clwb gael DBS a Tystysgrif Amddiffyn Plant Level 2 (mae posib cael DBS am ddim drwy Mantell Gwynedd). Fydd rhaid cael insiwrant atebolrwydd cyhoeddus a trafodwyd bydd rhaid edrych i mewn i weld a yw insiwrant y neuadd yn cyfro hwn. Hefyd datganodd bod hyfforddiant Amddiffyn Plant ar gael drwy Ieuenctid Gwynedd. Bydd rhaid cael asesiad risg o’r adeilad wedi ei wneud a tynnu allan cynllun tan i’r staff. Dangoswyd templedi o wahanol ffurflenni oedd eu angen ag hefyd y gwahanol polisiau oedd ar gael a datganwyd ymhellach bod rhai o staff Gwasanaeth Ieuenctid Gwynedd ar gael i ddod i’r clwb os bydd angen. Trafodwyd y ffaith hwyrach byddai y Clwb Ieuenctid yn gallu rhedeg fel is-bwyllgor o’r Grwp Gwella.  Diolchodd y Cadeirydd i Mr. Roberts am fynychu y cyfarfod.
11.3  CYHOEDDIADAU Y CADEIRYDD

Nid oedd gan y Cadeirydd ddim cyhoeddiadau i’w gwneud.
11.4   COFNODION
Derbyniwyd cofnodion o gyfarfod  Hydref 2il 2018 fel rhai cywir. 

11.5  MATERION YN CODI O’R COFNODION

Nid oedd dim materion yn codi.
11.6  DATGAN BUDDIANT
Nid oedd unrhyw Aelod yn datgan buddiant ar unrhyw fater.
11.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Hydref 4ydd Cyngor llawn Caernarfon, 5ed diwrnod gwybodaeth iechyd a pigiad ffliw trwy’r dydd Dyffryn Ardudwy, 10ed Llywodraethwyr Ysgol Ardudwy, 12ed cyfarfod yn Swyddfa Gofal Dolgellau a diwrnod Llesiant Iechyd Dolgellau, 17eg Fforwm Craffu Penrhyndeudraeth, 19eg Fforwm Rheilffordd Amwythig/Aberystwyth, Trallwng, 22ain Partneriaeth Gofal Gwynedd a Mon, Caernarfon, 23ain pwyllgor harbwr Bermo, 24ain Brighter Foods, Tywyn.

‘Rwyf wedi cael cyfarfodydd gyda Liz Saville Roberts A.S ynglyn a Swyddfa Bost Dyffryn Ardudwy – Annwyl Eryl, Diolch am y nodyn ar galwad ynglyn a adferiad gwasanaeth Swyddfa Bost yn Dyffryn Ardudwy. Fel a drafodwyd ‘rydym yn nawr wedi diweddu yr ymchwiliad manwl i mewn i’r amgylchiadau a orfodwyd i ni gau y gangen dros dro. Mae llythyr wedi ei anfon i Mr. a Mrs Howard yn cadarnhau y byddwn yn adfer hwy fel Postfeistr pan fydd y llythyr adferiad wedi ei arwyddo a’r dychwelyd – yr hyn maen’t wedi ei wneud yn nawr. Y cam neasf yw i’r archwilaid adferiad gymeryd lle. Mae gennyf ofn na allaf datguddio ddim o’r canllawiau oedd yn rhan o’r penderfyniad adferiad oherwydd ei fod yn fater cytundebol preifat rhwng yr Howards ar Swyddfa Bost Cyf. Mewn crynodeb, y newyddion da yw ein bod yn agos i adfer, trwy yr Howards, gwasanaeth Swyddfa Bost i’r gymuned. Mi wnaf ysgrifennu eto unwaith y bydd dyddiad ail agor cadarnhaol gennyf. ‘Rwyf yn cymeryd bod yr uchod yn help i’ch cyfarfod Cyngor.

‘Rwyf wedi cael gwybodaeth bod y biniau ail gylchu papur sydd yn maes parcio Dyffryn Ardudwy yn cael eu symund yn fuan a mae hyn oherwydd bod y cwmni sydd yn casglu yr ailgylchu yn datgan ei bod ddim bellach yn gynaladwy yn ariannol. ‘Rwyf wedi gofyn i arwyddion gael eu rhoi i fyny yn y maes parcio yn rhybuddio am tipio anghyfreithlon ag i egluro lle mae y ganolfan ailgylchu agosaf a mae angen barn y Cyngor Cymuned. ‘Rwyf wedi cefnogi symudiad gan chwech Cyngor Gogledd Cymru yn eu “Cynllun Twf” a fyddai yn y diwedd yn denu £1.3 biliwn i Gogledd Cymru a byddai ein hardal ni yn elw wrth fuddsoddiad mewn band eang, ffonau symudol, ffyrdd sirol, Parth Menter Eryri, effaith Brexit a.y.y.b. Arweinydd y Cyngor yw yr Is-Gadierydd o’r Cynllun Twf ar prif swyddog yw Swyddog Corfforaethol Gwynedd ag mae Gwynedd yn cyfranu £50k i’r project ynghyd ag amser Swyddog Gwynedd. Gafodd y Cynllun Twf ei gefnogi diwedd  Hydref. Mae Gwasanaeth Tan ag Achub Gogledd Cymru wedi cynyddu 6% o daliad ychwanegol gan Cyngor Gwynedd a mae y swm yma o gwmpas 3330k ag er fod Gwynedd yn gorfod talu yr arian, bydd hyn yn golygu torriadau ychwanegol i drigolion Gwynedd i gyfarfod y £300k. ‘Roedd y diwrnod ymwybyddiaeth iechyd yn Dyffryn Ardudwy yn lwyddiant mawr gyda 197 o fobl lleol yn cael pigiad y ffliw heb orfod teithio i’r Feddygfa yn Bermo. Y flwyddyn nesa mae cynlluniau i plant gael pigiad rhag y ffliw, ar cynllun yw bydd y Meddyg yn gorfod mynychu ag felly bydd y pigiadau ffliw yn gallu eu rhoi hwyrach yn y dydd ar ol ysgol. Yn fy marn i dylai y Cyngor Cymuned ariannu y diwrnod  budd lles hwn oherwydd bod pobl lleol yn elwa ag y byddai yn berthynas cyhoeddus da i’r Cyngor. Hefyd fe fynychais y diwrnod budd lles ag iechyd yn Dolgellau ag yn fy marn i ‘roedd y digwyddiad yn Dyffryn yn fwy buddiol i fobl lleol. Yn dilyn ymddiswyddiad sydyn y Prifathro yn Ysgol Ardudwy ar apwyntiad o’r Dirprwy Bennaeth fel Pennaeth Dros Dro, mae hi i weld fel bod awyrgylch da yn yr ysgol a mae tri athro newydd wedi cael eu apwyntio. Mae yr Uwch Dim Rheoli yn yr ysgol wedi cael ei gynyddu i ychwanegu dau athro ychwanegol, rhywbeth yr wyf wedi bod yn galw am am flynyddoedd. Mae yr ysgol yn cael cefnogaeth gan Cyngor Gwynedd a GWE  a mae gan yr ysgol newyddlen rheolaidd sydd yn cynnwys gwybodaeth ysgol ar e-bost newydd i’r ysgol  yw swyddfa@ardudwy.gwynedd.sch.uk .  Mae y prinder o ofalwyr i’r Cyngor ar cwmniau gofal preifat yn cael ei adnabod gan adran gwasanaeth oedolion ar y lefel uchaf. Yng nghyfarfod Partneriaeth Gofal Gwynedd a Mon ‘roedd prinder gofalwyr yn broblem fawr yn genedlaethol. Mae awgrymiad wedi cael ei wneud y gallai y Cyngor gynorthwyo gofalwyr ifanc gyda cymorth am brynnu cerbyd ag insiwrant a byddai pobl heb fodur yn gallu dod yn ofalwyr. Mae ymgynghoriad yn gyfredol rhwng Cynghorwyr a preswylwyr ynglyn ar torriadau mae Gwynedd yn gorfod eu cario allan. Mae addysg ag iechyd wedi cael eu  amddiffyn i lefel uchel yn gadael gwasanaethau eraill fel priffyrdd a trafnidiaeth yn gwynebu torriadau mwy. Fel aelod o’r fforwm craffu ‘rwyf wedi cyfarfod  yn rheoliadd gyda’r Prif Weithredwr a Prif Swyddogion ag ‘rwyf yn gallu egluro sut mae ardaloedd gwledig yn cael eu targedu mwy na’r ardaloedd dinesig. Bydd buddsoddiad mawr yn y rheilffyrdd ond bydd yn cymeryd amser i weld y budd ar Lein y Cambrian. Yn dilyn cyfarfod gyda Gweinidogion Llywodraeth Cymru cafodd ymgymeriad ei wneud i gael trenau ychwanegol ar y Sul o 1 i 3 yn y gaeaf a 3 i 5 yn yr haf. Bydd Lein Amwythig/Aberystwyth yn un bob awr a byddwn yn cael 5 tren uniongyrchol i Birmingham Rhyngwladol. Bydd prinder cerbydau yn cael ei sortio allan yn fuan, wi fi ar drenau a stesion, ticedi i gael eu gwerthu yn Bermo, does ddim cynllun i gael troli bwffet ar Lein y Cambrian, ond bydd byrfwyd ar gael mewn rhai stesions. Bydd parcio yn cael ei wella mewn amryw o stesions gan gynnwys Dyffryn Ardudwy. Cafodd y Cyng. Gethin Williams ei ail ethol yn Gadeirydd pwyllgor Harbwr Bermo a finnau fy ail ethol yn Is-Gadeirydd. ‘Roedd cwynion bod y Moto X yn gwrthdaro gyda gwyliau hanner tymor ag yn rhy hwyr i newid y dyddiad flwyddyn yma, ond y dyfodol bydd rhaid i’r Moto X beidio a gwrthdaro gyda hanner tymor ysgol. Mae lleihad wedi bod mewn nifer o angorfa  yn Bermo o 88 i 72, a gafodd y cyfarfod wybod bod hyn yn duedd cenedlaethol, er hynny mae craft personnol fel sgio jets i fyny o 68 i 74 a mae gweithwyr o harbwrs eraill yn helpu allan trwy yr ardal fel sydd angen. Mae digwyddiadau yn Harbwr Bermo, sydd yn help i’r ardal hon, i gyd wedi bod yn lwyddiannus i ddensu twristiaeth ychwanegol. Mae sefydliadau sydd yn cynnal digwyddiadau yn gorfod cysylltu gyda Awdurdod yr Harbwr mewn amser da a mae digwyddiadau yn gorfod cael eu cymeradwyo. Fe ymwelais a Brighter Foods yn Tywyn lle mae bariau egni yn cael eu gwneud gan 177 o weithwyr. Mae y perchnogion wedi prynnu adeilad newydd a gall y gweithlu ei ymestyn i 220. Fe oedd Cyngor Gwynedd wedi rhoi cymorth ariannol i’r Cwmni i sefydlu ar ol i Halo Foods symud i ffwrdd, a mae yr arian, gyda llog, i gyd wedi cael ei dalu yn nol. Nid oeddwn yn gallu mynychu cyfarfod y neuadd bentref, ag fel ‘rwyf yn deall ddim ond tri aelod fynychodd ag ‘rwyf wedi gofyn am y cofnodion ag adroddiadau. ‘Rwyf ar gael ar 01341 242758 neu 07340035378 neu e.joneswilliams@btinternet.com Hydref. Hydref 
11.8  CEISIADAU CYNLLUNIO 
Gosod paneli solar ar y ddaear ac ar do adeilad – Gwaith Trin Dwr Eithin Fynydd, Talybont (NP5/58/24C)

Cefnogi y cais hwn.

550...........................................Cadeirydd
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
11.9  MATERION YN CODI  

A  Cynllun Cyllideb
Adroddwyd bod £28,939.21 wedi cael ei wario ers cychwyn y flwyddyn ariannol newydd a bod hyn yn £8,504.96 o wariant yn llai na oedd wedi cael ei glustnodi yn y gyllideb am y flwyddyn a bod hyn oherwydd bod ddim gwariant wedi cael ei wneud ers cyfarfod diwethaf y Cyngor. Mae hyn oherwydd bod y taliad o £5,017.20 i Hamdden Harlech ac Ardudwy a oedd wedi ei glustnodi ar gyfer mis diwethaf heb gael ei dalu, a ni  fydd y costau o dorri gwair y llwybrau cyhoeddus (wedi clustnodi £1,500 hyd yma) yn cael ei dalu tan mis Tachwedd er bod swm wedi cael ei glustnodi yn y cynllun cyllideb bob mis.
B   Grwp Gwella Dyffryn Ardudwy a Talybont
Yn absenoldeb y Cyng. Steffan Chambers adroddodd y Clerc bod ddim cyfarfod o’r Grwp Gwella wedi  cael  ei gynnal  er cyfarfod diwethaf y Cyngor. Bydd y cyfarfod nesa yn cael ei gynnal ar y 23ain o Dachwedd yn Y Sgethin am 7.30 o’r gloch.
C   Neuadd Bentref
Adroddodd y Clerc ei bod wedi derbyn  llythyr ynghyd ag adroddiad gan Dwr Cymru ynglyn a canlyniadau y sampl arall o ddwr a oedd wedi ei gymeryd a bod hwnnw yn profi yn iawn ag felly y byddant yn adnewyddu’r bibell ddwr sy’n cysylltu cegin fach y neuadd i’r prif gyflenwad ac hefyd yn trefnu i’r gwaith o roi popeth yn nol yn ei le fel ag yr oedd mor fuan a phosib. Hefyd yn cynghori am bod y tapiau dwr yn y gegin fach yn cael eu defnyddio yn rheolaidd, i redeg y tapiau am gyfnod byr er mwyn dod a chyflenwad ffres i’r adeilad. Adroddodd y Clerc ymhellach ei bod wedi derbyn llythyr gan Mrs M. Cartwright yn gofyn a fyddai y Cyngor yn fodlon talu am y neuadd adeg cyngerdd blynyddol Pwyllgor ’81 fel y maen’t yn ei gwneud bob blwyddyn a cytunwyd i wneud hyn.  Datganwyd pryder bod tu allan y neuadd yn edrych yn fler a cytunwyd bod y Cadeirydd yn dod ar mater hwn o flaen pwyllgor y neuadd nos Iau nesa. Hefyd cytunwyd bod y Cadeirydd yn ail edrych ar y drysau awtomatic i weld pam eu bod yn araf yn agor.
D   Datblygu Maes Parcio
Adroddodd y Clerc ei bod heb glywed dim gan Mr. Geraint Lewis ynglyn ar mater uchod ers cyfarfod diwethaf y Cyngor.
 E    Coed Nadolig a goleuadau

Cytunodd y Cyng. Edward Williams ofalu am goeden i’w gosod yn Talybont a penderfynwyd troi y goleuadau ymlaen ar y 1af o Ragfyr, a cytunodd y Cyng. Edward Griffiths ddelio gyda’r mater bod y cariwr trydan byth wedi cael ei guddio ag hefyd adroddodd y Cyng. Jonathan Greenfield ei fod wedi cael gwybod bod coeden yn cael ei gosod yn y pentref ei hun eto eleni.

F   Gardd Penybont

Adroddwyd bod ddim gwybodaeth pellach wedi ei dderbyn ynglyn ar uchod ers cyfarfod diwethaf y Cyngor.
G    Y Cae Peldroed
Adroddodd y Clerc ei bod wedi derbyn copi o’r brydles ynglyn ar uchod yn nol gan CCG. Adroddodd y Clerc ar ran y Cyng. Steffan Chambers bod y clwb peldroed yn bwriadu  archebu container ISO a’i osod ar y cae er mwyn cadw nwyddau y clwb ag ei ddefnyddio fel ystafell newid ag eu bod yn gofyn a fyddai y Cyngor yn fodlon cyfranu tuag at y gost. Cytunwyd bod yn bosib rhoi cyfraniad tuag at brynnu container ond bod i eisiau i bwyllgor y clwb peldroed ofyn am gyfraniadau o gyrff eraill yn gynta e.g Magnox, Cist Gwynedd a.y.y.b. Hefyd adroddwyd bod y clwb peldroed yn 

datgan bod y goliau ddim yn ddiogel ag angen  rhai newydd ag yn gofyn a’r Cyngor oedd yn gyfrifol  fel  perchennog y les  am rhainCytunwyd bod  y Cyng. Sian Edwards  yn mynd i edrych am brisiau goliau ag yn y cyfamser cytunwyd tynnu y goliau presennol  i lawr rhan diogelwch a mae y Cadeirydd yn delio hefo hwn.

H    Sul y Cofio
Adroddodd y Cadeirydd bod trefniadau mewn lle ynglyn ar uchod ag ei fod wedi cael sgwrs hefo Pam Odam ynglyn ar  gwasanaeth,  ei fod wedi archebu 4 torchen a bod y Cyngor yn talu am 2 sef un y Cyngor ag un ieuenctid yr ardal, ei fod wedi cysylltu gyda’r heddlu, yn mynd  i gysylltu gyda Mr. Trefor Roberts o’r Lleng Prydeinig  yfory ag ei fod wedi cysylltu gyda  ATC Ardudwy. Adroddodd y Clerc bod Ms Ceri Griffith o Seindorf Arian Harlech yn mynd i ddod i chwarae y corn ag hefydei bod wedi rhoi posteri i fyny ag rhoi hysbyseb yn Llais Ardudwy. Cafwyd wybod bydd caffi y neuadd ar agor a bydd te a coffi yn cael ei weini a bydd elw hyn yn cael ei roi i elusen.
I      Polyn Fflag ger y Gofeb
Ar ran y Cyngor diolchodd y Cadeirydd i’r Cyng. Edward Williams am archebu yr uchod ar ran y Cyngor ag hefyd am ei osod i fyny a cytunwyd ei fod yn edrych yn dda. Bu trafodaeth ynglyn a chwifio baner ar Sul y Cofio a datganwyd bod yn rhaid chwifio baner Jac yr Undeb a cytunodd y Cyng. Edward Williams archebu un ar ran y Cyngor. Hefyd cytunwyd chwifio fflag y Ddraig Goch am ychydig ddyddiau wedyn.
J      Clwb Ieuenctid
Adroddwyd bod y mater hwn wedi  cael ei drafod ar gychwyn y noson. Adroddodd y Clerc bod R.O.A.B Ardudwy wedi cyfranu £225 i’r achos uchod a bod Cadeirydd y Cyngor wedi ei dderbyn ar eu rhan ag ei fod yn cael ei gadw yng nghoffrau y Cyngor nes bydd y Clwb wedi cael ei sefydlu. Cytunwyd anfon llythyr o ddiolch i’r R.O.A.B.
K     Cyfarfod Bwrdd Hamdden Harlech ac Ardudwy
Adroddodd y Clerc ei bod wedi derbyn gopi o gofnodion y cyfarfod diwethaf o’r Bwrdd uchod a gynhaliwyd ar y 25ain o mis diwethaf gan Mr. Dylan Hughes, ag yn datgan ynddo bod rhai wedi dangos diddordeb o fod yn aelodau o’r Bwrdd. Hefyd datganwyd bod yr adroddiad diwethaf oedd wedi ymddangos yn y Cambrian News yn un hen ag angen ei anwybyddu. ‘Roedd diwgwyddiadau codi arian wedi bod yn dda gyda llawer yn mynychu. Adroddwyd ymhellach y byddant yn anfon allan anfonebau i’r Cynghorau Cymuned am 2il ran y taliad precept dechrau y mis hwn a bydd adroddiad llawn i ddilyn tuag at ganol neu diwedd y mis a fydd yn cynnwys datganiad o’r cyfrifon incwm a gwariant hyd yma a tudalen balans am y flwyddyn ariannol 2016/17 ag hefyd llythyr yn dangos y swm fydd rhaid i’r Cyngor dalu yn ystod blwyddyn ariannol 2018/19. Adroddodd y Clerc ymhellach bod copi o lythyr oedd y Bwrdd wedi ei anfon allan ynglyn a cyfarfod oedd wedi ei gynnal gyda Harlech yn Weithredol ag yn datgan eu bod yn genfongol i’r cynlluniau sydd ganddynt. Adroddwyd gan y Clerc ei bod wedi derbyn yr anfoneb am yr 2il daliad precept o £5,017.20 a cytunwyd ei  dalu pan fydd copiau o’r adroddiadau ariannol wedi cael eu derbyn.
11.10  GOHEBIAETH                       
A  Mr. Dave Hooper
Wedi derbyn e-bost gan yr uchod ar ran Banc Bwyd Bermo yn gofyn am gyfraniad ariannol gan y Cyngor tuag at redeg y Banc Bwyd hwn ag hefyd yn datgan y byddai yn fodlon dod i gyfarfod o’r Cyngor i roi cyflwyniad o waith y Banc Bwyd. Cytunwyd i gyfranu £200 iddynt.
B   Cyngor Gwynedd – Adran Priffyrdd

Wedi derbyn llythyr gan yr uchod yn hysbysu y Cyngor bod bwriad ganddynt wneud i ffwrdd ar banc ailgylchu papur sydd wedi ei leoli yn maes parcio y stesion oherwydd bod gwerthiant papur newydd a cylchgronau wedi gostwng dros y blynyddoedd a bod y gost o’r gwasaneth hwn wedi codi. Hefyd yn datgan bod modd rhoi papur newydd a cylchgronau yn nawr yn y bocs ailgylchu sydd gan bob ty neu mynd a hwy i’r ganolfan ailgylchu yn Ffridd Rasus.

C   Cyngor Gwynedd – Adran Cefnogaeth Corfforaethol
Wedi  derbyn e-bost gan yr uchod yn gwahodd un aelod o’r Cyngor i fynychu Cynhadledd Flynyddol Cyngor Pobl Hyn Gwynedd sydd yn cael ei chynnal yn Porthmadog ar y 16eg o’r mis hwn. Cytunodd y Cyng. Eryl Jones Williams gynrychioli y Cyngor yn y digwyddiad hwn.

D    Comisiwn Ffiniau a Democratiaeth Leol Cymru
Wedi derbyn llythyr gan yr uchod ynghyd a chopi o Argymhellion Terfynol y Comisiwn ar gyfer trefniadau etholiadol Sir Gwynedd sydd wedi cael eu cyflwyno i Lywodraeth Cymru i’w hystyried ag yn datgan y bydd Ward Dyffryn Ardudwy a Talybont yn aros yr un fath gyda un Cynghorydd Sir.

E     Llais Ardudwy

Wedi derbyn e-bost gan yr uchod yn gofyn am gyfraniad ariannol gan y Cyngor. Cytunwyd i gyfranu £400 iddynt.
11.11  ADRODDIAD Y TRYSORYDD
Adroddodd y Trysorydd bod £16,811.88 yn y cyfrif rhedegol, £7,550.46 yn y cyfrif wrth gefn a £44.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes      - £147.00 (cyflog) + £137.24 costau = £284.84 
One Stop                          -  £476.40 – polyn fflag a fflag Cymru

Cyngor Gwynedd            -  £180.00 -  archwiliad mewnol 2017/18

Mr. G. J. Williams            -  £272.00 -  torri gwair Parc Morlo, Gardd Penybont a gwmpas toiledau Talybont x 4

Y Lleng Prydeining         -     £34.00 -  2 dorchen pabi coch

Mr. Gary Martayn         - £1,192.50 -  torri gwair y ddau barc chwarae x 2 ar llwybrau cyhoeddus
Mrs Heather Williams    -     £50.96 -  screws a deunyddiau i osod y polyn fflag
Derbyniadau ers y cyfarfod diwethaf

R.O.A.B  Ardudwy - £225.00 – cyfraniad ariannol i’r Clwb Ieuenctid
Ceisiadau am gymorth ariannol

Llais  Ardudwy                - £400.00

Banc Bwyd Bermo         - £200.00

Anfonebau wedi eu talu ers y cyfarfod diwethaf

Catrin Soraya Williams – £156.60 - cyfieithu
11.12  UNRHYW FATER ARALL
Datganwyd pryder bod tyrchod a moch daear yn y fynwent gyhoeddus a cytunodd y Cadeirydd ddelio gyda’r mater hwn. Adroddodd y Clerc ei bod wedi bod i fyny yn y fynwent a bod y dwr  wedi  dod yn nol i lifo yn y nant fach.

